
    Համաձայն ՀՀ տարածքային կառավարման նախարարի 2011 թվականի փետրվարի 14-ի թիվ 20 հրամանով հաստատված <<Հայաստանի Հանրապետության մարզերի համայնքներում վարչական և ֆինանսական հսկողություն իրականացնելու 2011 թվականի  աշխատանքային ծրագրի>>  և ի կատարումն ՀՀ Շիրակի մարզպետի   2011 թվականի հոկտեմբերի 12-ի  <<Հայաստանի Հանրապետության Շիրակի մարզի Մուսայելյանի համայնքում   վարչական  և  ֆինանսական   հսկողություն   իրականացնելու մասին>>  թիվ 122 կարգադրության, աշխատանքային խումբը, մասնակցությամբ` ՀՀ Շիրակի մարզպետարանի աշխատակազմի ֆինանսական և սոցիալ-տնտեսական զարգացման վարչության ֆինանսատնտեսագիտական բաժնի պետ Լիպարիտ Մարտիրոսյանի(խմբի ղեկավար), ՀՀ Շիրակի մարզպետարանի աշխատակազմի հողաշինության և հողօգտագործման բաժին-մարզային հողային պետական տեսչության գլխավոր մասնագետ Լյովա Հակոբյանի(խմբի անդամ), ՀՀ Շիրակի մարզպետարանի աշխատակազմի ՏԻ և ՀԳՄՀ վարչության ՏԻ և ՀԾՀ բաժնի առաջատար մասնագետ Շիրակ Երանոսյանի(խմբի անդամ), ՀՀ Շիրակի մարզպետարանի աշխատակազմի ֆինանսական և սոցիալ-տնտեսական զարգացման վարչության ֆինանսատնտեսագիտական բաժնի  առաջատար մասնագետ Արտավազդ Գևորգյանի(խմբի անդամ), ինչպես նաև ՀՀ Շիրակի մարզի Մուսայելյանի գյուղական   համայնքի ղեկավար Կարեն Վարդանյանի, Մուսայելյանի համայնքում կատարել է վարչական և ֆինանսական հսկողություն, որն ընդգրկել է  2009թ-ի օգոստոսի 1-ից մինչև 2011թ-ի հոկտեմբերի 1-ն ընկած ժամանակաշրջանը:
     Վարչական և ֆինանսական հսկողությունն սկսվել է 2011 թվականի հոկտեմբերի 17-ին  և ավարտվել  2011 թվականի հոկտեմբերի 25-ին:
     Աշխատանքային խմբի կողմից կատարված ուսումնասիրությունից պարզվել է, որ Մուսայելյանի համայնքի ղեկավարի կողմից համայնքի ավագանու քննարկմանը չի ներկայացվել Մուսայելյանի համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման օրինականության ստուգման վերաբերյալ կազմված նախկին ակտը և նրա կողմից միջոցներ չեն ձեռնարկվել ակտում նշված թերություններն ու բացթողումներն ամբողջությամբ վերացնելու ուղղությամբ, ինչի արդյունքում Մուսայելյանի համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման ուղղությամբ առկա են որոշակի թերություններ ու բացթողումներ: Այսպես.
    ՈՒսումնասիրված ժամանակաշրջանում համայնքի ղեկավարի կողմից հրավիրվել և անցկացվել է համայնքի ավագանու 21 նիստեր, որոնցում քննարկվել են համայնքի խնդիրներին վերաբերվող 24 հարցեր և ընդունվել նորմատիվ կամ անհատական բնույթի 23 որոշումներ:
Համայնքի ղեկավարի կողմից համայնքի ավագանու նիստերի օրակարգերի նախագծերը չեն ձևավորվել նիստից առնվազն տաս օր առաջ: Նիստերի օրակարգերի նախագծերը, դրանցում ընդգրկված հարցերի որոշումների նախագծերը և համապատասխան փաստաթղթերը չեն տրամադրվել համայնքի ավագանու անդամներին նիստն սկսվելուց առնվազն յոթ օր առաջ /<<Տեղական ինքնակառավարման մասին>> ՀՀ օրենքի 12-րդ հոդված/:
ՈՒսումնասիրված ժամանակահատվածում համայնքի ղեկավարը <<Տեղական ինքնակառավարման մասին>> ՀՀ օրենքի 69-րդ հոդվածի, <<Հայաստանի Հանրապետության բյուջետային համակարգի մասին>> ՀՀ օրենքի 35-րդ հոդվածի 1-ին մասի դրույթների համաձայն, ոչ միշտ է համայնքի բյուջեի կատարման եռամսյակային հաղորդումներ ներկայացրել համայնքի ավագանուն: 
<<Իրավական ակտերի մասին>> ՀՀ օրենքի 34-րդ հոդվածով սահմանված կարգով ուսումնասիրված ժամանակահատվածում ընդունված նորմատիվ իրավական ակտերը /համայնքի բյուջեի և նրանում կատարված փոփոխությունների հաստատում, բյուջեի կատարման տարեկան հաշվետվության հաստատում և այլն/ պետական իրավական փորձաքննության համար համայնքի ղեկավարի կողմից չեն ուղարկվել ՀՀ արդարադատության նախարարություն: 
Համայնքի ղեկավարի աշխատակազմի քարտուղարը ոչ միշտ է ապահովել <<Տեղական ինքնակառավարման մասին>> ՀՀ օրենքի 30-րդ հոդվածի 8-րդ կետի պահանջը և համայնքի ավագանու որոշումները ՀՀ Շիրակի մարզպետարան առաքել է սահմանված 7-օրյա ժամկետի խախտմամբ: 
ՈՒսումնասիրված ժամանակահատվածում համայնքի ավագանու կողմից ընդունված որոշումների հիմնական մասը, <<Իրավական ակտերի մասին>> ՀՀ օրենքի 43-րդ հոդվածին համապատասխան, չեն պարունակում հղումներ, թե դրանք ՀՀ օրենսդրության որ նորմատիվ իրավական ակտի մասի համաձայն կամ ի կատարումն են ընդունվել: Ճիշտ չեն սահմանվել նաև ընդունված իրավական ակտերի հերթական համարները և դրանց բնույթի մասին՝ <<Ն>>  (նորմատիվ), <<Ա>> (անհատական) տառերի նշումները (<<Իրավական ակտերի մասին>> ՀՀ օրենքի 38-րդ հոդվածի 2-րդ և 3-րդ մասեր):
Համայնքի ավագանու նիստերի արձանագրությունների գրանցամատյանը համարակալված, թելակարված չէ և չի հաստատված համայնքի ղեկավարի կողմից:
Համայնքի ղեկավարը խախտել է <<Տեղական ինքնակառավարման մասին>> ՀՀ օրենքի 16-րդ հոդվածի 29-րդ կետի պահանջը և համայնքի սեփականության ամենամյա գույքագրման փաստաթղթերը չի ներկայացրել համայնքի ավագանու հաստատմանը:
Համայնքային ծառայողների անձնական գործերը ՀՀ տարածքային կառավարման նախարարի 2006 թվականի նոյեմբերի 7-ի N 20-Ն հրամանով հաստատված <<Համայնքային ծառայողների անձնական գործերը վարելու կարգին>> համապատասխան չեն կազմվել: Անձնական գործերում բացակայում են՝ դիմումները, լուսանկարները, ինքնակենսագրությունները, համայնքային ծառայողների կողմից ստորագրված երդման տեքստերը: 
Համայնքի ավագանու և համայնքի ղեկավարի կողմից ոչ բավարար աշխատանք է տարվել համայնքի զարգացման քառամյա ծրագրի կազմման ուղղությամբ: Քառամյա  ծրագիրը կազմելիս հաշվի չեն առնվել համայնքի զարգացման բոլոր, այդ թվում` ֆինանսական հնարավորությունները, ծրագրի նպատակներին հասնելու ռազմավարությունը:
Համայնքի ղեկավարը թերություններով է կատարել <<Տեղական ինքնակառավարման մասին>> ՀՀ օրենքի  32  հոդվածի 17-րդ կետով սահմանված համայնքի ղեկավարի պարտադիր լիազորությունները՝ ՀՀ օրենսդրությանը համապատասխան որոշումների ընդունման, արձանագրությունների կազմման և կարգադրությունների արձակման ուղղությանբ:
Համայնքի բյուջեի եկամտային  և ծախսային մասերի վերլուծությունից պարզվել է, որ համայնքի ղեկավարն ամբողջությամբ չի իրականացրել <<Տեղական ինքնակառավարման մասին>> ՀՀ օրենքի  34  հոդվածի 2.1 և 2.2 ենթակետերով   սահմանված ֆինանսների բնագավառում իր պարտադիր  լիազորությունները:  
Այսպես`.
2009 թվականի համայնքի բյուջեով նախատեսված  15040.5 հազ. դրամ եկամուտների դիմաց փաստացի մուտքը կազմել է 8891.4 հազ. դրամ, կամ եկամուտների պլանը կատարվել է  59.1 % -ով, պակաս է հավաքագրվել 6149.1 հազ. դրամ:
Համայնքի բյուջեով նախատեսված 12785.9 հազ. դրամ սեփական  եկամուտների դիմաց փաստացի մուտքը կազմել է 6636.8 հազ. դրամ, կամ սեփական  եկամուտների պլանը կատարվել է 51.9 % -ով, պակաս է հավաքագրվել 6149.1 հազ. դրամ:
Նախատեսված 1525.0 հազ. դրամ  դոտացիան և 729.6 հազ. դրամ  /անասնաբուժական ծառայություն/ պետության կողմից պատվիրակված լիազորությունները ամբողջությամբ ֆինանսավորվել է պետական բյուջեի կողմից:
2010 թվականի համայնքի բյուջեով նախատեսված 8035.6 հազ. դրամ եկամուտների դիմաց փաստացի մուտքը կազմել է 4649.9 հազ. դրամ, կամ եկամուտների պլանը կատարվել է 57.9 % -ով, պակաս է հավաքագրվել 3385.7 հազ. դրամ:
Համայնքի բյուջեով նախատեսված 6113.8 հազ. դրամ սեփական  եկամուտների դիմաց փաստացի մուտքը կազմել է 2728.1 հազ. դրամ, կամ սեփական  եկամուտների պլանը կատարվել է 44.6 % -ով, պակաս է հավաքագրվել 3385.7 հազ. դրամ:
Նախատեսված 1921.8 հազ. դրամ  դոտացիան ամբողջությամբ ֆինանսավորվել է պետական բյուջեի կողմից:
2011 թվականի 9 ամիսներին համայնքի բյուջեով նախատեսված  4260.0 հազ. դրամ եկամուտների դիմաց փաստացի մուտքը կազմել է 3584.3 հազ. դրամ, կամ եկամուտների պլանը կատարվել է 84.1 % -ով, պակաս է հավաքագրվել 675.7 հազ. դրամ:
Համայնքի բյուջեով նախատեսված 2710.6 հազ. դրամ սեփական  եկամուտների դիմաց փաստացի մուտքը կազմել է 2034.9 հազ. դրամ, կամ սեփական  եկամուտների պլանը կատարվել է 75.1 % -ով, պակաս է հավաքագրվել 675.7 հազ. դրամ:
Նախատեսված  1549.4 հազ. դրամ  դոտացիան ամբողջությամբ ֆինանսավորվել է պետական բյուջեի կողմից:
 17.10.2011 թվականի դրությամբ հողի հարկի ապառքը կազմում է 17735.0 հազ. դրամ, գույքահարկի գծով ապառքը  կազմում է 1175.5 հազ. դրամ, հողի վարձավճարի պարտքը` 1081.3 հազ. դրամ, սոցիալական ապահովության վճարի պարտքը կազմում է 318.0 հազ. դրամ:
 Խախտվել է <<Տեղական ինքնակառավարման մասին>> ՀՀ օրենքի 68-րդ և <<ՀՀ բյուջետային համակարգի մասին>> ՀՀ օրենքի 34-րդ հոդվածների պահանջները: 2009-2010  թվականները ընկած ժամանակաշրջանում Մուսայելյանի համայնքում բյուջեի աուդիտ չի իրականացվել, բյուջեների կատարողականի տարեկան հաշվետվություններն ավագանին քննարկել է առանց աուդիտորական եզրակացության:
 Մուսայելյանի համայնքի ղեկավարի աշխատակազմում 2009 թվականի սեպտեմբեր ամսից առ այսօր գանձապահի պարտականությունները կատարել է համայնքի ղեկավարի աշխատակազմի քարտուղարի հաստիքային միավորով աշխատող Ա. Ալեքսանյանը: 
 Բացակայում է գանձապահի հետ կնքված պայմանագիրը նյութական պատասխանատվության, իրեն հանձնված դրամական միջոցների պահպանման վերաբերյալ: 
     Մեր կողմից 17.10.2011 թվականի դրությամբ դրամարկղի հանկարծակի գույքագրմամբ կանխիկ դրամի տարբերություն /ավելցուկ – պակասորդ/ չարձանագրվեց: Դրամարկղային և հաշվապահական մնացորդները կազմում էր 0,0 /զրո/ դրամ: 
  Համայնքի ղեկավարի աշխատակազմում դրամարկղի հանկարծակի վերստուգումներ համայնքի ղեկավարի աշխատակազմի կողմից չեն կատարվել և վերստուգման արդյունքների վերաբերյալ ակտեր չեն կազմվել:
Համայնքի ղեկավարը բոլոր տարիներին չի ապահովել բյուջեի կատարումը` բյուջեով նախատեսված աղբահանության, փողոցների մաքրման, ջրամատակարարման, կոյուղու համակարգի շահագործման, համայնքային ենթակայության ճանապարհների վերանորոգման և շահագործման հոդվածներով գումարներ ընդհանրապես  չեն ծախսվել:
     Մուսայելյանի համայնքային սեփականություն հանդիսացող գյուղատնտեսական նշանակության հողերը կազմում են ընդամենը 551.55հա, այդ թվում` վարելահող-18.32հա, խոտհարք-25.97հա, արոտ-483.06հա և այլ հողեր-24.2հա: Համայնքի վարչական սահմաններում ընդգրկված պետական սեփականություն հանդիսացող գյուղատնտեսական նշանակության հողերը կազմում են ընդամենը 2439.58հա, այդ թվում` վարելահող–13.23հա, խոտհարք-251.3հա, արոտ-2000.74հա և այլ հողեր-126.31հա:
    Ուսումնասիրության ընթացքում պարզվեց, որ համայնքային սեփականություն հանդիսացող գյուղատնտեսական նշանակության հողերի համար գյուղապետարանում չկար օրենքով սահմանված կարգով կնքված  վարձակալության պայմանագրեր, իսկ համայնքի վարչական սահմաններում ընդգրկված՝ պետական սեփականություն հանդիսացող 2439.58հա գյուղատնտեսական նշանակության հողերի համար օրենքով սահմանված կարգով կնքված է 16 վարձակալության պայմանագրեր 739.5հա  համար՝ որի տարեկան վարձավճարը կազմում է 1398.75հազ. դրամ: Համայնքի վարչական սահմաններում ընդգրկված 70.0հա էներգետիկայի հողերը տրամադրված է օգտագործման կառուցապատման իրավունքով՝ 902.4հազ. դրամ  տարեկան վարձավճարով:
     01.08.2009թ.-31.12.2009թվականի ժամանակահատվածում համայնքային սեփականություն հանդիսացող հողերի համար բյուջեով նախատեսված 627.9հազ.դրամ վարձավճարի դիմաց համայնքի հաշվարկային հաշվին մուտքագրումներ չի իրականացվել:    
     Համայնքային սեփականություն հանդիսացող հողերի համար 2010թ. բյուջեով նախատեսված 585.2հազ.դրամ վարձավճարի դիմաց համայնքի հաշվարկային հաշվին վարձակալների կողմից փոխանցվել է 644.2հազ. դրամ, այսինքն համայնքի հաշվարկային հաշվին բյուջեով նախատեսվածից ավել է մուտքագրվել 59.0հազ.դրամ:
     01.01.2011թ-01.10.2011թվականի ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 1320.0հազ.դրամ վարձավճարի դիմաց համայնքի հաշվարկային հաշվին վարձակալների կողմից փոխանցվել է 592.9հազ. դրամ, այսինքն համայնքի հաշվարկային հաշվին բյուջեով նախատեսվածից պակաս է մուտքագրվել 728.0հազ.դրամ: 
     Համայնքային սեփականություն հանդիսացող գյուղատնտեսական նշանակության 551.55հա հողեր, այդ թվում` 18.32հա վարելահող, 25.97հա խոտհարք և 483.06հա արոտ օրենքով սահմանված կարգով վարձակալության տրամադրված չԷ: 
     Մուսայելյան համայնքի գյուղացիական տնտեսություններում հաշվառված 1444 գլուխ  խոշոր եղջերավոր անասունների  առկայության պայմաններում  483.06հա արոտը ՀՀ օրենսդրությամբ սահմանված կարգով օգտագործման տրամադրված չէ: 

Շ. Երանոսյան
Ա. Գևորգյան
Կ. Վարդանյան
